CME KOMISYON POU FINANS KANPAY VIL NEW YORK

GID POU DEKLARASYON
POU BEZWEN KI SETIFYE YO

Yo te adopte Deklarasyon pou Bezwen ki Setifye a (deklarasyon bezwen an) pou limite kantite lajan nan
fon piblik ke yo bay nan kous nan eleksyon yo kote se yon ti opozisyon ke patisipan rankontre (gade
Admin. Kod §3-705(7)(b)). Pou yo ka aksepte Deklarasyon pou Bezwen w lan, ou dwe demontre ke yon
kandida ki anfas ou ranpli omwen youn nan set kondisyon ke lalwa bay epi detaye yo apati paj 2 nan
gid sa a.

KILE YON DEKLARASYON POU BEZWEN NESESE?

PEMAN ANVAN VOT YO

Pou peman anvan vot yo, li nesese pou resevwa yon Deklarasyon Pou Bezwen pou resevwa nenpot
fon piblik sof si:

¢ Ou ap prezante pou yon pos ki ouve (pa gen okenn titile pou eleksyon) OSWA

¢ Ou opoze (sou baz enskripsyon nan CFB a) ak yon kandida ki te deja resevwa yon peman
ki sot nan fon piblik yo anvan vot yo

Dat limit pou soumeét: 15 jou ouvrab anvan dat peman an.

PEMAN PRIME YO

Peman yo limite nan 25% maksimom fon piblik yo nan eleksyon prime yo pou fonksyon ou a. Li nesese
pou gen yon Deklarasyon Pou Bezwen pou retire plafon sa a sof si:

¢ Ou ap prezante pou yon pos ki ouve OSWA

¢ Ou opoze (sou bilten vot) ak yon kandida ki te deja resevwa fon piblik yo

Dat limit pou soumeét: 15 jou ouvrab anvan dat peman an oswa nan dat limit ki nan deklarasyon ki te
vin anvan an, kélkeswa sa ki te vin an 2zyem la. Denye delé a se dele 32 jou ki vin anvan deklarasyon
divilgasyon prime a.

PEMAN POU ELEKSYON JENERAL YO

Yon Deklarasyon pou Bezwen toujou nesese pou resevwa plis pase 25% maksimom fon piblik yo, sof
si ou opoze ak yon kandida ki te resevwa fon piblik yo pou eleksyon jeneral (anvan oswa apre vot yo).

Dat limit pou soumeét: 15 jou ouvrab anvan dat peman an oswa nan dat limit ki nan deklarasyon ki te
vin anvan an, kelkeswa sa ki te vin an 2zyém la. Dénye delé a se delé 32 jou ki vin anvan eleksyon
jeneral la pou deklarasyon divilgasyon an.

Not: Pou tout kalite péman, si ou te deja soumet yon Deklarasyon pou Bezwen, men kandida ou te
nonmen an pa sou bilten vot la oswa mete fen ak kandidati li, ou dwe soumét yon nouvo Deklarasyon
pou Bezwen kote w ap nonmen yon |0t advese diferan pou resevwa fon piblik adisyonél.

LIS KONTWOL KONDISYON SOUMISYON YO

Kandidati ou a gen eleman ke yo mansyone pi ba a epi li dwe genyen nan lod. Yo ap rejte kandidati ki
pa satisfé egzijans sa yo san yo pa menm egzamine yo an detay, epi ou ap resevwa yon lét nan Potay
la ki ap ekplike w poukisa yo pa t aksepte kandidati w la epi ou gen posibilite soumeét li yon lot fwa
anko. Yo ap egzamine epi trete nouvo kandidati ke yo resevwa yo pou dat peéman ki vin apre a.

U Fomilé pou Deklarasyon pou Bezwen

O

Konplete nét enfomasyon sou Kandida a.

O

Tcheke bwat ki koresponn ak kalite peman an (anvan vot la, primeé oswa jeneral).

O

Tcheke omwen yon bwat ki endike kondisyon peman an epi endike ki kandida adves ke
ou ap nonmen an. Pou peman anvan vot yo selman, ou kapab nonmen nenpot ki kandida
ki anrejistre nan CFB pou prezante nan menm fonksyon ke ou swete a. Ou ka nonmen
tou titile ki la kounye a, menm si li poko anrejistre nan CFB a.

U Kandida a dwe siyen epi mete dat sou fomilé a pa anba. Pou soumisyon elektwonik yo
(de preferans) kandida a ta dwe senpleman tape non li ak dat la direkteman nan fomilé
a (li pa nesese pou enprime epi siyen li).

U Tab de Matye

U Prezante dokiman sipd yo nan 10d epi mete:

U Non oswa tit pyes la, non piblikasyon kote li te paréet la ak dat
yo te pibliye | la.

O Lyen URL ki fonksyone yo (kote sa aplikab).

U Dokiman Sipo:
U Yo dwe siyale oswa make yon fason ki kle enfomasyon ki enpotan yo.
U Imaj PDF yo dwe kle epi dwe gen menm gwose.
U Asire w ou bay lyen URL ki fonksyone yo (si sa aplikab) nan Tab de Matye a.

U Ajoute yon PDF konteni an si li nesese pou gen yon abonman ki peye pou ka gen aksée
ak li (egzanp, yon sit ki mande pou peye pou ka gen akse ak li [paywall]).
Voye demann ou an nan yon imel nan documents@nyccfb.info sou fom yonsel PDF, epi make
"Deklarasyon pou Bezwen ki Setifye" nan liy sije a. Yo dwe voye li apti youn nan kont imel kanpay
la ki paret sou Setifikasyon w lan.

GID AK LIS VERIFIKASYON POU DOKIMAN SIPO YO

Gen set (7) kondisyon ki pemet ou dokimante konsénan advese ou te site yo. Byenke ou ka nonmen
plis pase yon advese ak/oswa plis pase yon kondisyon, ou ka bezwen selman dokimante avek sikse
yon kondisyon pou yon advesé. Dokiman sipd ke ou te soumet yo avek Deklarasyon pou Bezwen
an dwe suiv direktiv ki endike anba a. Si w echwe nan dokimante totalman kondisyon yo te nonmen
an (yo) nan Deklarasyon pou Bezwen ou an, yo ap rejte sou baz byen fonde. Yo ap fé w konnen nan
Potay la si yo te aksepte oswa rejte soumisyon ou an.

Not: Yo pibliye Deklarasyon pou Bezwen yo sou sit web CFB a kit yo te aksepte yo oswa yo te rejte
yo sou baz byen fonde.
1. Opozan ki Finanse Tet yo

Ou dwe pwouve ke opozan w lan ki pap patisipe a ka finanse téet li pouko le w soumet dokiman ki vin
apre yo:

U Dosye divilgasyon opozan anvan an oswa aktyel la te soumet bay CFB a, Konsey Elektoral NYS
la (NYS Board of Elections), oswa Komisyon Elektoral Federal la (Federal Election Commission),
ki montre ke li te leve oswa depanse omwen yon senkyem nan plafon depans lan pou kous
elektoral aktyel la oswa li te finanse tét li nan yon kous anvan nan nivo depans sa a; OSWA

U Kominike pou lapres, delarasyon/rapo odyo oswa videyo, oswa atik ki montre aktivite kanpay
advese w la oswa entansyon li pou li finanse pou ko | kanpay li.

2. Apwobasyon
Ou dwe pwouve ke advese ke ou te nonmen an te resevwa yon apwobasyon nan men:

+ yon fonksyoneé ki eli nan nivo vil la, eta a oswa nan gouvenma federal la ki reprezante tout oswa
yon pati nan zon ke eleksyon an kouvri; OSWA

¢+ de lot fonksyone minisipal oswa plis ki reprezante tout oswa yon pati nan zon ke eleksyon an
kouvri; OSWA

¢ youn oswa plizye oganizasyon ki gen plis pase 250 manm.

Dokimante li lé w soumet li:

U Kominike pou lapres, deklarasyon/rapo odyo oswa videyo yo, sit entenét yo oswa aktik
lapres ki dokimante ed la (yo)"; AK

U Nan ka yon oganizasyon ki gen plizyé manm, mete dokiman ki pwouve kantite manm yo.

3. Gwo Vizibilite nan Medya

Ou dwe dokimante omwen 12 aparisyon yon kandida adves ak/oswa non li nan televizyon, nan radyo
oswa nan lapres alekri ki gen yon gwo distribisyon nan rejyon eleksyon an lé w soumet:

U Atik yo, podkas anliy yo ak/oswa videyo ki soti nan medya enfomasyon ak dganizasyon anliy
yo ki ap fe jounalis envestigasyon oswa ki kouvri sijé aktyalite yo:
U Lyen oswa kopi PDF atik laprés direk yo; OSWA
U Atik ke yo jwenn nan pati "aktyalite" nan moté rechech yo; OSWA
U Atik ki mansyone nan jounal ki soti chak jou yo oswa chak semen yo ki anliy yo.

U Piblisite yo ki ap prezante advéseé a ke ou te nonmen an, sa gen ladan | piblisite komésyal
yo ak sa yo ke envestise endepandan yo te peye (eksepte piblisite ke komite aktyel kandida
a peye yo)
U Ou dwe endike kote ak |& yo te pibliye piblisite a.

U Emisyon deba odyo yo oswa videyo yo sa gen ladan | emisyon deba komeésyal yo, podkas
yo ak emisyon kote piblik la gen akse yo ke yon twazyem pati ki pa gen rapo ak kandida
a ki prezante kandidati li a ap jere.
U Endike non emisyon an, nimewo epizod la (si sa aplikab) ak dat kote yo te difize emisyon an.

U Piblikasyon sou medya sosyal yo sa gen ladan twit yo ki soti nan medya enfomasyon ak
oganizasyon anliy yo ki ap feé jounalis envestigasyon oswa ki kouvri sijé aktyalite yo oswa
anplwaye yo (sa vle di jounalis ak prezantate jounal nan televizyon yo).

4. 25% vwa yo nan Eleksyon Anvan an

Ou dwe dokimante ke advese ou a ki te nonmen an te jwenn omwen 25 % vwa yo nan yon eleksyon
ki te fét nan 8 denye ane yo nan zon jeyografik fonksyon ke w vize a, jan sa a:

U Bay yon lyen ki fonksyone ki mennen nan"Deklarasyon ak Retounen Rapo pou Setifikasyon"
ki espesifik ak Konsey Elektoral (Board of Elections) Vil Nouyok ki dokimante total vot advese
w la, ke yo ka jwenn la. Kole lyen espesifik sa a bo kote non advese ke yo te nonmen an sou
fom Deklarasyon pou Bezwen an, OSWA

U Telechaje epi tache rapo a sou fom PDF ak fom la.

5. Non ki Sanble Anpil (Sibstansyelman Simile)

Ou dwe soumet dokiman sa yo:

O Dokimantasyon ki montre ke advese ou te nonmen an gen menm non ak siyati ak ou, oswa
non yo paret oswa sonnen menm jan an (egz., Robert Smith ak Bob Smith, Robert T. Smith
oswa Robert Smith Jr.), jan yo parét nan lis kandida CFB a; sit entenét kanpay advese a, nan
medya sosyal yo oswa nan dokimantasyon an; oswa nan atik lapres konsenan advese ke yo
te nonmen an.

6. Chef, prezidan oswa jesyone distri yon komisyon kominote

Yo ka nonmen kondisyon sa a sélman si w ap kandida pou konsey minisipal oswa pou prezidan
awondisman epi advese w la gen fonksyon sa a nan zon kous w ap patisipe a kouvri nan moman
w ap soumet la. Ou dwe soumet dokiman sa yo:

U Sit entenet komisyon kominote a oswa dokimantasyon ki gen lis titilé fonksyon yo ki pwouve
ke advese w ke ou te nonmen an okipe youn nan pos sa yo. Gen yon lis komisyon kominote
ki disponib sou sit entenet Biwo Afe Kominote Majistra a.

7. Yon manm fanmi an se/te yon fonksyone eli
Ou dwe soumeét dokiman sa yo:

U Dokimantasyon ki montre ke advesé ke ou te nonmen an gen yon konjwen, yon patne
domestik, yon fré oswa se, yon paran oswa yon timoun ki gen oswa te gen yon fonksyon
ki baze sou eleksyon nan yon zon ki gen tout oswa yon pati nan zon ke eleksyon an kouvri
padan dis denye ane yo.

